
ৰিব্ ৰিব্ কৰি  বতাহ জাকি মাৰিলে

 উৰুৱাই চোতালৰ ধূলি।

তোমাৰ পদূলিলৈ  কৰোঁ অহা-যোৱা

 মটা মহ হেৰালে বুলি॥ ৮৬।



কাৰ আগত কৈ যাম  দুখৰ কথাষাৰি,

 কোনে পাতি যাব কাণ।

চকুত নাই টোপনি,  তোমালৈ চিতনি,

 দেহালৈ পৰিছে টান॥ ৮৭।



মইনা লৰি মৰে  পানীয়ে পানীয়ে,

 মই লৰি মৰোঁ বামে৷

চকুৰে পানীৰে  দুগাল তিতি গলে,

 চেলেং তিতি গল ঘামে॥ ৮৮।



হাঁহ হৈ চৰিমগৈ  তোমাৰ পুখুৰীত,

 পাৰ হৈ পৰিমগৈ চালত।

ঘাম হৈ সোমামগৈ  তোমাৰ শৰীৰত,

 মাখি হৈ চুমা দিম গালত॥ ৮৯।



উজাই চালোঁ মই,  ভটিয়াই চালোঁ মই,

 তোমাৰ মান শুৱনী নাই।

দেৱে হৰিলে নে  মনিছে হৰিলে,

 মাতি মাত পাবলৈ নাই॥ ৯০।

		 এই পৃষ্ঠাটো শেষবাৰৰ কাৰণে ১০ জুন ২০২৩ তাৰিখে ২১:২৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







